
Axencias de Desenvolvemento
Local (ADL): Unha actividade
publica con orientacions de
empresa privada?’

& Resumo/Abstract: O presente artigo reflexiona sobre a orientacion real da actividade
desenvolvida por unha Axencia de Desenvolvemento Local (ADL). Detense a analizar o
modelo actual de desenvolvemento local e as caracteristicas e necesidades bdsicas do funcio-
namento dunha ADL, para, de seguido, expofier a hipétese central do mesmo: o traballo dos
técnicos locais de emprego responde aos pardmetros preestablecidos dun servizo publico ou,
pola contra, sitda a este mdis préximo a unha actividade con claras orientacions de empresa
privada? Concluimos cunhas reflexions finais verbo dos efectos actuais da diverxencia de crite-
rios de funcionamento das corporacions locais e das ADL.&

1. INTRODUCION

Na ultima década produciuse un cambio significativo na politica europea para o empre-
go. As novas disposicions en materia de emprego, aprobadas polo Consello Europeo de
Amsterdam en 1997, estableceron os principios e os procedementos dunha Estratexia
Europea para o Emprego (EEE) coordinada, onde se ofrecia unha via para coordinar e ampliar
os esforzos tendentes a loitar contra o desemprego na Unién. A Estratexia Europea de
Emprego baséase fundamentalmente nos esforzos nacionais. Con todo, cada vez somos mais
conscientes das oportunidades que existen no ambito local para fomentar o emprego. Un bo
nimero de estudos realizados a nivel europeo salientaron o papel esencial que xogan
as administracions locais e rexionais na procura de novas formas de traballo e no impulso da
creacion de emprego.

Xa desde os seus comezos, a EEE incluiu o compromiso de explorar as posibilidades de
creacion de emprego no ambito local, e as directrices para as politicas de emprego pediron-
lles aos Estados membros que ampliasen a dimension territorial das stas politicas de empre-
go, dandolle maior protagonismo ao nivel local. Especial fincapé fixose nas accions de
fomento do emprego local, onde explicitamente se dicia: «Todos os axentes [...] deben
mobilizarse para levar & practica a Estratexia europea para o emprego, determinando o
potencial de creacién de postos de traballo a nivel local e reforzando a colaboracion con este
obxectivo» (Comision Europea, 1997).

Ao seren o nivel de goberno mais préximo aos cidadans, as administracions locais e rexio-
nais vifleron enfrontandose a este gran reto desde hai anos, pofiendo en marcha con éxito
crecente estratexias a prol do emprego na sla tripla condicién de: grandes empregadores
potenciais, catalizadores do desenvolvemento econémico e responsables en materia de
actuacion sobre colectivos en situacion de exclusion social.

Estes requisitos levaron aos Estados membros a modificar o seu enfoque e as politicas
nacionais de emprego tefien cada vez mais en conta o papel dos axentes locais e rexionais
e, en particular, o das administraciéns rexionais e locais. E ainda que o desenvolvemento
local do emprego se considerou durante moito tempo algo marxinal, en comparacién
coas estratexias macroecondémicas e estruturais, na actualidade recofiécese cada vez mais
a sla importancia.

2. 0 MODELO ACTUAL DE DESENVOLVEMENTO LOCAL

Neste contexto macroeuropeo, cabe mencionar que en Espafia a preocupacién polo
desenvolvemento local podemos datala timidamente a finais da década dos 70, principios
dos 80 do século XX. Aparecen os primeiros Axentes de Desenvolvemento Local, xunto as
Iniciativas Locais de Emprego (programa xestionado polo INEM), co obxectivo principal de
reaccionar ante unha situacion de crise econémica e social, con gran nimero de peches de
empresas e procesos de reestruturacions de persoal, feito que supuxo un aumento preocu-
pante do desemprego.

Anos despois, e dado o bo resultado destas experiencias pioneiras no desenvolvemento
local, xeneralizase esta situacién, dado que calquera administracion, local na sGa maioria,
pode acceder a axudas econémicas procedentes de fondos europeos que lles permitan con-
tar con este tipo de técnicos nas stas dependencias.

Nace, daquela, a figura da Axencia de Desenvolvemento Local (ADL) como un instrumen-
to ao servizo dos cidadans que ten como finalidade principal a de planificar e xestionar todos
aqueles aspectos que favorezan o desenvolvemento socioeconémico do municipio, e que
pretende acadar uns maiores niveis de crecemento econémico e de ocupacién mellorando
deste xeito o benestar da poboacién. Con este fin, a ADL ofrécelles aos seus usuarios todo
tipo de informacion sobre subvenciéns, ofertas de emprego, servizos para empresas, organis-
mos e institucions, etc.

E nelas, asumen o seu papel os Axentes de Emprego e Desenvolvemento Local (AEDL),
que se configuran como traballadores das corporaciéns locais, ou entidades dependentes ou
vinculadas a unha administracién local, que tefien como misién principal colaborar na pro-
mocién e implantacién de politicas activas de emprego relacionadas coa creacién de activi-
dade empresarial. Para o cal realizaran, consonte o establecido no art. 8 da Orde do 15 de
xullo de 1999 —pola que se establecen as bases de concesién de subvenciéns publicas para
o fomento do desenvolvemento local e impulso dos proxectos e empresas cualificados como
I+E (BOE do 31 de xullo de 1999)— as seguintes tarefas:

e Prospeccién de recursos ociosos ou infrautilizados, de proxectos empresariais de pro-
mocién econdmica local e iniciativas innovadoras para a xeracién de emprego no ambi-
to local, identificando novas actividades econémicas e posibles emprendedores.

¢ Difusién e estimulo de oportunidades potenciais de creacién de actividade entre os
desempregados, promotores e emprendedores, asi como instituciéns colaboradoras.

e Acompafiamento técnico na iniciacién de proxectos empresariais para a sta consolida-
cién en empresas e de proxectos xeradores de novos empregos, asesorando e infor-
mando sobre a sua viabilidade técnica, econémica e financeira e, en xeral, sobre os
plans de lanzamento das empresas.

e Apoio a promotores das empresas, unha vez constituidas estas, acompafando tecnica-
mente aos mesmos durante as primeiras etapas de funcionamento, mediante a aplica-
cién de técnicas de consultoria en xestion empresarial e asistencia nos procesos
formativos adecuados para coadxuvar & boa marcha das empresas creadas.

e Calquera outras que contribdan & promocién e implantacion de politicas activas de
emprego e impulsen a creacién de actividade empresarial.

3. 0 FUNCIONAMENTO DUNHA ADL: CARACTERISTICAS E NECESIDA-
DES BASICAS DA ACTIVIDADE

Se entendemos por desenvolvemento local «o conxunto de iniciativas dirixidas a dinami-
zar a economia e a actividade produtiva e empresarial no ambito local, favorecendo unha
actitude social activa fronte ao paro, impulsando a cultura emprendedora e contribuindo a
xerar emprego e renda a través do aproveitamento dos recursos endéxenos e das vantaxes
comparativas e competitivas do territorio, asi como dos novos xacementos de emprego que
nel se detectan» (Deputacién de Alacante, 2000), a Axencia de Desenvolvemento Local é a
materializacién de todas estas actividades, onde aparecen unha serie de caracteristicas basi-
cas que determinan o seu funcionamento e que se converten en necesidades para a mesma:
adaptacién constante ante o contorno cambiante, capacidade de reaccién ante os cambios,
capacidade de desenvolvemento integral do traballo, coflecementos técnicos profesionais
necesarios, aplicacién de habilidades sociais e capacidade de prospeccién, de analise do con-
torno de actuacién, de situacién, de organizacién e de implicacién coa actividade.

1. Adaptacién constante.
A actividade desenvolvida nunha ADL esté suxeita a uns criterios de traballo baseados
en cambios constantes, na aparicién e publicacién de novos programas de emprego,
na sta concesién e, polo tanto, no posible inicio inmediato dos mesmos —ou, pola
contra, na denegacién da accién e a sa non realizacion—. Estas son algunhas das
situaciéons que xustifican a necesidade de que a capacidade de adaptacién constante
sexa unha calidade do técnico en particular e da axencia en xeral.

2. Capacidade de reaccion.
Xunto & anterior, a caracteristica da capacidade de reaccién convértese nun aliado
perfecto para conseguir en todo momento os obxectivos previstos, ou polo menos
aqueles que tiveron que ser revisados e axustados tras os cambios anteriores; unha
reaccion manifestada non s6 na rapidez de actuacién —necesaria, por suposto—
senén tamén na calidade e eficacia da mesma. O reaxuste dunhas actuaciéns noutras
debe realizarse cunhas garantias minimas de éxito.

3. Capacidade de traballo.
A capacidade de desenvolver o seu traballo, non sé desde a vertente de contar cos
cofiecementos necesarios —que imos expofier no apartado seguinte—, sen6n desde
a perspectiva de ser capaz de xestionar o seu traballo de maneira integral, a través da
articulacién dun proceso de organizacién adecuada aos recursos necesarios e/ou dis-
pofiibles, da execucién dos programas conforme ao previsto na programacion inicial,
e do control, seguimento e avaliacién dos resultados obtidos polos mesmos.

4. Profesionalidade.
Cofiecementos técnicos. Aparece a necesidade de profesionalidade do técnico, que
consiste nuns requirimentos técnicos sobre a materia desenvolvida, procedentes da
formacién académica e complementaria do axente ou, de ser o caso, da experiencia
previa que achega ao posto de traballo. A profesionalidade do técnico maniféstase na
capacidade de adaptar estes coflecementos a realidade concreta do municipio, a
situacion ou aos colectivos sobre os que actuara e desenvolvera a sta actividade.

5. Habilidades sociais.
A caracteristica de contar con habilidades sociais perfilase como un aspecto importan-
te que compre ter en conta no funcionamento da ADL. O técnico acomete o seu labor
profesional de trasladar e aplicar as politicas activas de emprego a través de progra-
mas concretos destinados a colectivos desfavorecidos —na sda maioria desemprega-
dos—, marxinados socialmente ou con necesidades concretas que cubrir. O trato
adecuado das necesidades destes colectivos esixe a aplicacion dunhas habilidades de
caracter social, tales coma a empatia e o saber escoitar. A primeira, a empatia, enten-
dida como a capacidade de colocarse ao mesmo nivel que o interlocutor e de ser
capaz de entender a sda situacion. A segunda, saber escoitar, complementaria da
anterior e definida como a necesidade de cofiecer perfectamente o punto de vista do
destinatario do programa de emprego para entender a sGa situacion e buscar, se non
unha solucién, si unha actuacién con respecto a esta.

6. Capacidade de prospeccion.
A capacidade de planificar os recursos necesarios para o desenvolvemento da actividade
da ADL convértese nun requirimento crucial para a mesma. Unha insuficiente prospec-
cién do eido no que se vai traballar ou un exceso desta poden supofier o cumprimento

Vol.4_n.°1_2009_ Administracién & Cidadania a%_t 35



AXENCIAS DE DESENVOLVEMENTO LOCAL (ADL): UNHA ACTIVIDADE PUBLICA CON ORIENTACIONS DE EMPRESA PRIVADA
_Ricard Calvo Palomares

ou non, tanto dos obxectivos establecidos nun programa de emprego como da xustifi-
cacién econémica dos gastos xerados e, xa que logo, da cobertura dos mesmos.

7. Capacidade de andlise.
O técnico ADL precisa tamén cofiecementos basicos acerca da realidade na que debe
actuar. Esencialmente, estes coflecementos estan relacionados co contorno empresa-
rial e coas caracteristicas socioeconémicas locais do devandito contorno. A axencia
debe ser capaz de realizar os estudos necesarios para poder actuar coa seguridade de
detectar as necesidades basicas do municipio; debe evitar actuar basedndose Unica e
exclusivamente na intuicion ou no costume; debe evolucionar cara a xeracion de
ferramentas que lle permitan detectar os tales nichos de actuacion.

8. Capacidade de situacion.
A profesionalidade do AEDL como persoa, ou da axencia como entidade, débese
manifestar como un servizo integral e integrado ao servizo dos concidadans. Isto obri-
ga ao AEDL a pofier en practica en todo momento a sa capacidade de situacién ante
o traballo que hai que desenvolver.

9. Capacidade de organizacion.
Mencionamos con anterioridade a necesidade de organizar os recursos dispofiibles ou
necesarios para o desenvolvemento da actividade, e é preciso resaltar novamente este
requirimento como un dos alicerces fundamentais do traballo do técnico. Unha boa
aplicacién da funcién organizativa en todo momento vainos garantir que afrontare-
mos a actividade e os seus cambios constantes con maiores garantias de éxito.

10. Capacidade de implicacién.
A motivacién e a implicacion do técnico coa sda actividade son dous factores inheren-
tes a un AEDL; convértense en factores determinantes do cumprimento dos obxecti-
vos. En xeral, os AEDL son profesionais moi comprometidos co seu traballo, aspecto
que lles permite obter os resultados esperados grazas ao seu empefio persoal.

4. UNHA ACTIVIDADE PUBLICA CON ORIENTACIONS DE EMPRESA
PRIVADA?

Todas as caracteristicas e necesidades expostas no apartado anterior lIévannos a situar a
actividade desenvolvida por unha Axencia de Desenvolvemento Local entre dous parametros:
por unha banda, a posicién do traballo tradicionalmente realizado pola Administracion
Pdblica, e pola outra, a dinamica de traballo dunha empresa privada. A seguir, presentamos
unha serie de aspectos que, ao noso entender, definen e nos poden ser moi Gtiles para situar
o traballo dunha axencia local de emprego e responder asi & hipdtese formulada de partida.

A actividade desenvolvida pola Administracién Publica caracterizouse normalmente por
unha baixa implicacién para coa mesma daqueles que realizan a devandita actividade
—onde a monotonia, a rutina ou mesmo a seguridade no emprego se convertian en aspec-
tos determinantes neste sentido—. A empresa privada, pola contra, achegou un alto grao de
implicaciéon daquelas persoas que levan a cabo a actividade. Neste aspecto, a ADL sitlase
mais préxima aos enfoques privados que aos publicos, xa que a implicaciéon persoal e profe-
sional dos técnicos de emprego coa actividade realizada é moi alta.

Outro aspecto destacable é o grao de eficiencia dos recursos utilizados no proceso de
traballo. Compre dicir que a Administraciéon Publica conta con recursos mais que abondos

para o cumprimento da sta actividade. No entanto, o grao de eficiencia demostrado foi
baixo; desaproveitaronse gran cantidade de recursos —sobre todo os recursos humanos, con-
siderando que a Administracién Publica conta con técnicos moi capacitados e moi pouco
aproveitados—. Pola contra, a empresa privada fixo seu o concepto cualitativo de eficiencia,
aplicandollelo a todas as actividades que realiza e tentando obter o maximo rendemento de
todos os recursos dispofiibles. Neste caso, a Axencia de Desenvolvemento Local asume un
punto intermedio entre estas dGas posturas, xa que a queixa dos axentes foi, tradicionalmen-
te, a falta de medios para desenvolver o seu labor; a pesar diso, os resultados acadados foron
mais que aceptables.

Outro dos aspectos que convén destacar e comparar é a tarefa que hai que realizar, que
se converte no fin dltimo da actividade desenvolvida. Concretamente, o grao de cumpri-
mento coa tarefa realizada na Administracién Publica é moi baixo —e, por momentos,
poida que ata inexistente—, namentres que na empresa privada é moi alto, entre outros
motivos, pola presién organizacional exercida para o cumprimento da mesma. Neste caso, a
ADL coincide novamente coa empresa privada, xa que, debido principalmente ao tipo de
actividade que desenvolve e &s caracteristicas concretas da sUa execucién, faise mais que
necesario este nivel de cumprimento.

Outra das dinamicas que maiores criticas administrativas recibe € a falta de axilidade nas
tramitacions por parte da Administracién, que pon en funcionamento un procedemento
burocrético lento e en moitos momentos rixido, que produce atrasos e longas esperas. A ADL,
xunto & empresa privada, traballan no momento actual con necesidades presentes que cubrir
e que deben ser axilizadas para realizar a tarefa e para cumprir os obxectivos respecto dos
niveis de cantidade e calidade previstos.

A flexibilidade funcional dos integrantes do grupo de traballo, do departamento, da éarea
funcional ou do negociado é unha caracteristica basica, anhelada desde hai moito tempo
pola empresa privada como un instrumento de mellora dos resultados. Non se trata de que
todos os empregados fagan de todo, pero si de que, en momentos de necesidade, o poidan
facer. A excesiva definicion dos postos de traballo —catalogacion puablica— na
Administracién creou, en moitos casos, estamentos opacos e pechados os uns aos outros que
afectan ao servizo ofrecido ao cidadan. Como indicaremos mais adiante, a ADL sitlase cada
vez mais cara & consolidacién dun equipo estable de traballo de caracter multidisciplinar,
cuxo nucleo estea determinado pola tarefa que se debe realizar e onde a polivalencia dos téc-
nicos axude ao éxito e ao cumprimento dos obxectivos.

Outra das diferenzas que tradicionalmente existiron entre Administracién e empresa é
a concepcién do horario de atencion ao publico, ao cidadan ou ao cliente. En canto que
a Funcién Piblica mantivo un horario en xeral matutino, limitado para o ben social colec-
tivo, xa que calquera tramitacién se ten que realizar entre as 9:00 e as 14:00 —ainda que
hai que dicir que, nos Gltimos anos, determinados rexistros e estamentos pulblicos axeita-
ron os seus horarios e atenden ao publico varias tardes—, a empresa privada puxo en ban-
dexa e & carta o horario para a prestacion do servizo, flexibilizando en demasia os horarios
de traballo nalglns casos («O cliente é o primeiro e hai que coidalo todo o que se poida e
madis»). A actividade da axencia de emprego, ainda pertencendo & estrutura da
Corporacion local —Administraciéon Pablica—, require determinados horarios de traballo

mais amplos, impostos polos programas de emprego desenvolvidos; como exemplo, pode-
mos mencionar o suposto dun curso de formacion profesional continua para traballadores
en activo, en horario de 20:00 a 22:00, que, por non poder realizarse nun horario distin-
to, debe ter lugar no devandito horario.

Un dos retos de futuro do desenvolvemento local, cada vez mais necesario en axencias
cun determinado volume de traballo, é a constitucién dun equipo de traballo estable
—equipo base— que afronte con garantias o traballo que compre desenvolver. Tratase, xa
que logo, de articular un proceso de seleccién paulatina no que a axencia vaia configurando
un equipo multidisciplinar acorde as acciéns que se vaian executar. Esta necesidade non exis-
te na Administracién Pdblica, onde o traballo en equipo é minimo e a vontade de pofier en
comun é inexistente. Cada funcionario encérgase das tarefas asignadas na definicién do
posto de traballo, sen que o responsable do negociado poida modificar estas tarefas nin a
asignacion interna dos postos.

As Axencias de Emprego e Desenvolvemento Local traballan no desenvolvemento de pro-
xectos, programas e acciéns concretas, cada un dos cales ten determinados, xa desde un
principio, uns obxectivos que cumprir —tanto desde o punto de vista cuantitativo coma
cualitativo— que se converten nos grandes eixos directores do desenvolvemento integral do
programa de emprego. Estes obxectivos concrétanse en actuaciéns, fases e actividades que
se materializan nun proceso-itinerario de desenvolvemento.

Como expuxemos no apartado anterior, dlas das caracteristicas definitorias da activida-
de desenvolvida por unha ADL son, por unha banda, o contorno cambiante no que se afron-
ta a actividade e, pola outra, a capacidade de adaptacion ante os cambios aparecidos,
aspectos que non comparten en xeral co resto de administraciéns publicas, pero si coa
empresa privada.

O cumprimento e a importancia dos prazos no traballo dunha ADL son fundamen-
tais para alcanzar os obxectivos propostos. Desde a mesma convocatoria de calquera pro-
grama de emprego, vaise determinando un proceso de traballo establecido a partir duns
prazos que hai que cumprir: a presentacién da solicitude do programa; a comunicacién
da concesién ou non deste; o inicio, de ser o caso, da accién; a xustificacion final dos gas-
tos, e un longo etcétera. A Administracion en xeral, malia traballar con prazos que cum-
prir, adoita asumir maiormente unha posicién determinativa respecto destes prazos. Pola
contra, dicimos que a importancia dos prazos na empresa privada € alta polo substancial
que é o compromiso asumido cos clientes para a execucion da tarefa, a entrega do pro-
duto ou a prestacion do servizo.

E, por dltimo, a existencia dunha axenda de traballo, que é a concrecién e, en certo
xeito, o resultado de todo o exposto anteriormente. A devandita axenda ten en conta todos
aqueles traballos que se deben realizar nun momento determinado. Unha boa organizacién
da mesma, asi como a coordinacién adecuada de todo o que nela se inclle, convértense en
pezas clave para o cumprimento dos obxectivos da actividade dunha ADL.

No cadro 1, onde resumimos todos os aspectos enunciados, podemos observar o alto
grao de coincidencia que existe entre a dinamica de traballo dunha empresa privada e a
dunha ADL, o que sitGa a esta Gltima, en moitas das situaciéns nas que se atopa, mais proxi-
ma a criterios de funcionamento privado que a criterios de funcién publica.

5. 0S EFECTOS ACTUAIS DUNHA ACTIVIDADE PUBLICA CON NECESI-
DADES DE FUNCIONAMENTO PRIVADO?

Todo o exposto nos apartados anteriores méstranos unha situacion de disonancia entre a
dinamica de traballo necesaria para unha ADL e a sistematica de funcionamento da
Administracién Pdblica, o que da lugar a unha serie de factores limitadores da actividade
desenvolvida polas Axencias de Desenvolvemento Local, que supofien en determinados
momentos un verdadeiro atranco a utilidade do seu traballo; utilidade que podemos ter en
conta tanto desde un punto de vista interno ao funcionamento da propia axencia como
desde un punto de vista externo & mesma.

Aspectos como a inoperatividade manifesta coa que se atopan estes técnicos debido aos
procedementos administrativos e burocraticos existentes na Administracion Publica e que
ocasionan rixidez, lentitude e atrasos na actividade dos AEDL. Os seguintes fragmentos extra-
idos das entrevistas realizadas aos AEDL dan idea do grao de inoperatividade ao que poden
dar lugar este tipo de obstaculos: «[...] Atopamonos con verdadeiras dificultades cando temos
que conseguir unha sinatura ou unha tramitacién rapida; non nos entenden [...]Jdespois de
case dez anos, hai areas do Concello que ainda non saben o que facemos realmente». «[...]
De feito, o enfoque da axencia responde mais a criterios privados ou de empresa privada que
de empresa publica. Un enfoque bo poderia ser o de constituir unha sociedade publica
—como hai casos— que xestione os recursos, evitando moitos dos tramites burocréticos dun
concello, que son pouco (tiles para esta actividade [...]».

Moi en consonancia co anterior, outro dos efectos limitadores do funcionamento da
Administracién Publica sobre a actividade dos ADL é a posible perda potencial de programas
de emprego que cumpriria desenvolver. A ausencia dunhas directrices claras por parte do
Concello no referente ao traballo da ADL supén un freo radical &s expectativas de traballo, &
planificacién realizada e, ao cabo, aos recursos econémicos —a través de subvenciéns e axu-
das— aos que o municipio poida acceder, que se transformaran nun ben social para os veci-
fios. O non acceso a este tipo de axudas supén, en moitos casos, unha serie de actuacions
que quedaran aparcadas ou non se realizaran por falta de recursos orzamentarios locais.
Citamos a continuacién un paragrafo dunha entrevista na que se exemplifica a perfeccién
esta dificultade: «<En determinados momentos do ano é moi dificil para nés realizar o noso
traballo. Témonos atopado mesmo con ter que deixar pasar unha convocatoria dun progra-
ma de emprego porque a persoa que tifia que autorizar o expediente non estaba, ou estaba
de vacaciéns, ou simplemente quedou enriba da mesa mais tempo do que debia».

Todos estes aspectos tefien a sta influencia sobre o funcionamento interno da axencia
local de emprego, que non cumpre cos obxectivos previstos pola falta dalgin programa non
concedido ou non solicitado, ou que pon en funcionamento o programa cunha serie de
recursos moi limitados e coa consecuente inseguridade na tramitacién municipal dos expe-
dientes. A seguinte cita danos unha idea das dificultades de conxugar as necesidades da acti-
vidade da ADL cos procedementos administrativos: «[...] cando nos conceden un programa
de emprego no que temos que contratar persoas desempregadas, temos que facer a oferta
publica de emprego conforme as directrices municipais establecidas; restltanos moi dificul-
toso axeitar a rapidez necesaria dos programas (concédennos unha axuda para aplicala xa)
coa lentitude do Concello [...]».

Aqui, o politico asignado & area de traballo da ADL —promocién econémica, comercio,
emprego, desenvolvemento local e econémico, e un longo etcétera de nomes— xoga un
papel clave, xa que é o responsable directo de enlazar o traballo da ADL co resto do Concello.
Este enlace pode ter varias vertentes, desde a basica de dar a cofiecer o traballo que desen-
volve a axencia, ou mesmo os resultados do traballo desenvolvido nos tltimos anos e, daque-
la, sentar asi as bases do traballo para o futuro, ata a de establecer pautas de funcionamento
coordinado e facilitador da tarefa. A importancia do politico na actividade da ADL queda de
manifesto na seguinte cita: «[...] eu tiven moita sorte co meu concelleiro, porque me apoia e
me defende ante o resto do Concello, ata me acompafia para determinadas xestions, pero
cofiezo outras AEDL que o pasaron bastante mal porque non tiveron ese apoio [...]».

Redunda, xa que logo, nunha limitacién da calidade dos efectos observados dos progra-
mas de emprego aplicados. Todo programa de emprego desenvolvido por unha ADL segue
un proceso de xestién que debe cumprir as funciéns basicas do mesmo, tales como planifi-
car, organizar, executar, coordinar e controlar. Calquera desviacién nestas funciéns repercu-
tird nos efectos citados, efectos que teran a sta repercusion de maneira (in-)directa sobre o
municipio e sobre os seus cidadans.

6. A MODO DE CONCLUSION FINAL

Baseandonos en todo o exposto anteriormente, podemos afirmar que o modelo actual
de desenvolvemento local mostra en gran medida a falta dunhas directrices claras no refe-
rente ao seu funcionamento interno, aspecto este que queda totalmente nas mans da von-
tade, da intencionalidade e da implicaciéon da Corporacién local. Todas estas caracteristicas
materializanse en criterios case exclusivamente personalistas do técnico AEDL e, xa que
logo, dan lugar a un aproveitamento «limitado» dos recursos investidos na aplicacién das
politicas activas de emprego.

Outro aspecto que cémpre destacar nesta conclusion € a eficiencia real dos programas
de emprego, aspecto que non se pode ver prexudicado pola falta de conexién entre os cri-
terios de funcionamento internos da axencia e os procedementos administrativos seguidos
pola Corporacién local. A evolucién léxica do traballo dunha axencia local de emprego
debe estar orientada cara & excelencia do servizo ofertado, o que esixe un desefio claro,
estruturado e detallado dos pasos que é preciso seguir para o cumprimento dos obxecti-
vos establecidos para ela.

Notas

1 Este artigo baséase nos resultados obtidos nun proxecto de investigacién en curso no Departamento de Socioloxia e Antropoloxia Social
da Universitat de Valéncia, que pretende analizar o papel clave que desenvolven as ADL na aplicacion das politicas activas de emprego,
na tipoloxia e evolucién dos programas de emprego desenvolvidos, asi coma na importancia da medicion dos efectos reais das mesmas.

2 Neste artigo utilizouse o traballo de campo realizado para a investigacion «Agents de Desenvolupament Local i Politiques Actives
d’Ocupacio: L'estudi del cas de La Ribera Alta (2006-2007)», baseado en entrevistas cualitativas & totalidade de ADL da comarca valen-
ciana de La Ribera Alta —dezasete en dependencia municipal e unha comarcal—. A analise destas entrevistas permitiu, entre outros aspec-
tos, analizar en profundidade a actividade desenvolvida polos AEDL, asi como cofecer as principais dificultades coas que se atopaban no
exercicio do seu traballo.

CADRO 1
ADMINISTRACION AXENCIA DE EMPRESA
PUBLICA DESENVOLVEMENTO| PRIVADA
LOCAL
GRAO DE IMPLICACION COA
ACTIVIDADE DESENVOLVIDA baixa alta alta
GRAO DE EFICIENCIA
DOS RECURSOS UTILIZADOS baixa media-alta alta
GRAO DE CUMPRIMENTO
COA TAREFA REALIZADA media-baixa alta alta
AXILIDADE NAS TRAMITACIONS baixa alta alta
FLEXIBILIDADE FUNCIONAL baixa alta alta
NECESIDADE DE FLEXIBILIDADE HORARIA
DE ATENCION AO PUBLICO baixa alta alta
GRAO DE NECESIDADE
DUN EQUIPO ESTABLE DE TRABALLO baixa alta alta
NIVEL NECESARIO DE CONCRECION E
MATERIALIZACION DOS OBXECTIVOS baixa alta alta
EXISTENCIA DE UN CONTORNO
CAMBIANTE baixa alta alta
CAPACIDADE DE ADAPTACION
ANTE OS CAMBIOS baixa alta alta
IMPORTANCIA DOS PRAZOS baixa alta alta
EXISTENCIA DUNHA AXENDA DE TRABALLO baixa alta alta

Fonte: Elaboracién propia

